	[image: image1.png]x ke

) &
3 3
B o

T Cnnon Ty yote




	Stħarriġ - fil-qosor u faċli biex taqra

Introduzzjoni

L-Opinjoni Tiegħi l-Vot Tiegħi huwa proġett dwar il-politika u nies b’diżabilita’ intellettwali.

Il-proġett L-Opinjoni Tiegħi l-Vot Tiegħi jissejjaħ MOTE fil-qosor.

MOTE huwa proġett tal-UE.

Sitt pajjiżi qed jieħdu sehem f’MOTE.

Dawn il-pajjiżi huma l-Italja, l-Irlanda, id-Danimarka, Malta, Spanja u l-Ungerija.

Persuni b’diżabilita’ intellettwali għandhom aktar opportunitajiet biex jesprimu lilhom infishom u jagħmlu d-deċiżjonijiet tagħhom illum milli kellhom fil-passat.

Madankollu, persuni b’diżabilita’ intellettwali, għad għandhom problemi meta jiġu biex jeżerċitaw id-drittijiet politiċi tagħhom.

Il-Metodu = x’għamilna

L-għanijiet tal-proġett huma:

1.  Inżidu il-parteċipazzjoni politika ta’ persuni b’diżabilita’ intellettwali.

2.  Niskopru l-aħjar metodi biex persuni b’diżabilita’ intellettwali jitgħallmu dwar il-politika.

3.  Niskopru x’jaħsbu l-familji u l-professjonisti dwar persuni b’diżabilita’ intellettwali u l-politika.

Il-grupp fil-proġett tal-MOTE għaqqdu sett mistoqsijiet biex jiġbru din l-informazzjoni.

Kwestjonarju = sett mistoqsijiet biex tinġabar l-informazzjoni, miktuba fuq karta.

L-iskejjel u organizzazzjonijiet imlew 75 kwestjonarju.

49 kwestjonarju imtlew mill-familji.

Riżultati = x’sibna

Il-maġġoranza ta’ l-iskejjel jippromovu d-dritt tal-vot tal-istudenti tagħhom.

L-iskejjel iħeġġu l-istudenti biex ikunu ċittadini tajbin.

L-iskejjel  jridu li l-istudenti b’diżabilita’ intellettwali jkollhom l-informazzjoni u li jkunu jistgħu jitkellmu għad-drittijiet tagħhom u jbiddlu l-mod li d-deċiżjonijiet isiru mill-gvern.

L-iskejjel jgħidu li l-istudenti għandhom jitgħallmu kif jitkellmu fil-pubbliku biex ikunu jistgħu jagħmlu użu iktar mid-drittijiet tagħhom.

L-iskejjel bħalissa ma jidhirx li qegħdin jaħdmu ma organizzazzjonijiet għall-persuni b’diżabilita’ meta jkunu qegħdin jippjanaw il-lezzjonijiet dwar drittijiet politiċi.

L-iskejjel jgħallmu l-istudenti fuq id-drittijiet  u r-responsabilitajiet tagħhom bħala ċittadini.

L-iskejjel jgħallmu l-istudenti dwar il-gvern u l-partiti politiċi.

L-iskejjel jgħallmu l-istudenti dwar id-demokrazija.

L-iskejjel jinkoraġixxu lill-istudenti biex jiddiskutu l-politika fil-klassi.

L-iskejjel jużaw vidjows, żjarat relatat mal-politika u `role-play` biex jgħallmu l-istudenti dwar il-politika.

Il-maġġoranza tal-familji li ġew intervistati qalu li huwa mportanti li persuni b’diżabilita’ jkunu jifhmu l-politika u jivvutaw fl-elezzjonijiet.  

Il-familji jinkoraġixxu l-membru tal-familja li għandu diżabilita’ jaqra l-gazzetti u jsegwi l-aħbarijiet.

Il-familji jiddiskutu r-riżultati tal-elezzjonijiet.

Nikkonkludu= x’tgħallimna

Tgħallimna li hemm bżonn li l-materjal edukattiv jiġi ppubblikat.

Il-familji għandhom jagħrfu li l-membri tal-familji b’diżabilita’ intellettwali għandhom id-dritt li jivvutaw.

Il-familji għandhom jkunu involuti fit-tagħlim dwar il-politika.

Il-proġett MOTE qed jagħmel programm edukattiv dwar il-politika u l-votazzjoni.

Il-programm huwa għall-persuni b’diżabilita’ intellettwali.

L-għan tal-programm huwa li jgħin lill-persuni b’diżabilita’ intellettwali jifhmu l-politika aħjar.

Il-proġett MOTE qed jagħti informazzjoni dwar votazzjoni, l-elezzjonijiet u l-UE li huwa faċli biex taqra.
Informazzjoni li hija faċli biex taqra jkollha din l-istampa.

Għal aktar informazzjoni dwar il-MOTE jekk jogħġbok idħol fil-websajt:

www.myopinionmyvote.eu
